
“PERSAUDARAAN UMAT ISLAM ;
PENGALAMAN IBADAH HAJI DAN KORBAN .1

\
\

—_—
E

\_ﬁ_\\
E—

) ‘L ‘

\
\

—_—
\_ﬁ_\\

AST &l
0l CRST &l Al

\

Al

\é\
o
=

‘Y‘-\
E

\_ﬁ}_\\

-

Mo ld 5558 il (5o S ) Arsddls B 58T
T - P _ . 3 3 dﬁo <. z - e 7 s o

”w e
P

rd

rd 20 P P s
o < e e (*.. w “ys %~

Joe 10aas Baga & Aals (a0 8, & Y 3l < ) ) ¥ &F Agal

| aeiod all Jog wamd Je fwliag o T 43 Luss

-

Tl 8
A
o

~ -

A T R & PN G- o & 02 AR < o % ,uE/~ o~ (@
Uj.E_'LL‘ )lﬁ Ja9 fUJ‘ Gyl ;5 *!3 Mj‘ <l ‘3.9_3'1 cU}}QJ;—wl‘ Lé\ e ‘:}..a.g (A

palich ol ) G s 88 5o 401 150 15241 5l 2T - 8 00 I

Muslimin muslimat sidang jemaah yang dirahmati Allah sekalian,

Saya berpesan kepada diri saya dan sidang hadirin dan hadirat sekalian,
marilah kita tingkatkan keimanan dan ketakwaan kepada Allah SWT dengan tetap
tekun melaksanakan segala perintah-Nya, dan meninggalkan segala tegahan-Nya.
Hanya dengan keimanan dan ketakwaan sahaja, kita akan mendapat kejayaan di

dunia dan juga di akhirat kelak.

Di pagi hari yang mulia ini, khatib akan membicarakan khutbah Eidul Adha
yang bertajuk “PERSAUDARAAN UMAT ISLAM: PENGALAMAN IBADAH HAJI
DAN KORBAN”.

Muslimin dan Muslimat yang berbahagia,

Kita sekarang berada dalam bulan yang mulia. Bulan yang disyariatkan
kepada umat Islam untuk mengerjakan ibadah haji. Allah SWT telah mewajibkan
ibadah haji bagi mereka yang berkemampuan untuk mengerjakannya. Sebagaimana
maksud firman Allah SWT dalam Surah Ali Imran ayat 97 yang telah dibacakan
dipermulaan khutbah ini:

‘Dan Allah mewajibkan manusia mengerjakan ibadat haji dengan
mengunjungi Baitullah, iaitu sesiapa yang mampu dan berkuasa sampai kepadanya.
Dan sesiapa yang kufur (ingkar akan kewajipan ibadat haji itu), maka sesungguhnya

Allah Maha Kaya (tidak berhajatkan sesuatu pun) daripada sekalian makhluk”.

Umat Islam yang mengerjakan ibadah haji tidak mengharapkan ganjaran selain
daripada haji yang mabrur kerana ganjarannya adalah syurga. Rasulullah SAW
pernah bersabda sebagaimana hadis yang diriwayatkan daripada Abu Hurairah
Radhiallahu ‘Anhu:

“Satu umrah kepada satu umrah menjadi penghapus dosa di antara keduanya, dan
haji yang mabrur tiada ganjaran melainkan syurga”.

(Riwayat al-Bukhari dan Muslim).

Dalam bulan ini juga Allah SWT telah mensyariatkan ibadah korban. Suatu ibadah
yang diwarisi daripada sejarah pengorbanan agung yang telah dilakukan oleh Nabi

Ibrahim ‘Alaihis Salam dan keluarganya.

Pensyariatan ibadah korban telah dirakamkan Allah SWT dalam al-Quran menerusi
surah al-Hajj ayat 34:

“Dan bagi tiap-tiap satu umat, Kami syariatkan ibadah menyembelih korban
(atau lain-lainnya) supaya mereka menyebut nama Allah sebagai bersyukur akan

pengurniaan-Nya kepada mereka: binatang-binatang ternak yang disembelih itu”.

Hadirin dan hadirat yang dirahmati Allah sekalian,

Eiduladha pada tahun ini disambut dalam suasana yang berlainan daripada
tahun-tahun sebelumnya. Penularan wabak Covid-19 yang telah menjangkiti lebih
daripada lapan ratus tiga puluh enam ribu orang dan mengorbankan lebih daripada
enam ribu jiwa di Malaysia membuatkan pihak pemerintah menetapkan Prosedur
Operasi Standard (SOP) dalam banyak hal sebagai langkah berjaga-jaga.
Pelaksanaan ibadah haji dan korban turut terkesan kerananya. Pihak kerajaan
Malaysia turut tidak dapat menghantar jemaah haji pada tahun ini kerana Arab Saudi

tidak membuka Jemaah dari luar.

Namun begitu, ia tidak memadamkan roh dan matlamat pelaksanaan ibadah haji
dan korban. Kedua-dua ibadah ini mengajar kita untuk terus mengukuhkan
persaudaraan dalam kalangan umat Islam. Ibadah haji menuntut umat Islam dari
pelbagai negara, bangsa dan warna kulit berkumpul bersama-sama sebagai satu
jamaah dengan satu tujuan, iaitu semata-mata mahu mengabdikan diri kepada Allah
SWT.

Begitu juga dengan ibadah korban. Hukum melaksanakannya adalah sunat
muakkad, bertujuan untuk mendekatkan diri kepada Allah SWT. Ibadah ini mengajar
kita untuk saling bermuafakat, bantu-membantu antara satu dengan yang lain dan

sekaligus dapat mengukuhkan persaudaraan sesama kita.

Allah SWT berfirman menerusi surah aI-Hujurat ayat 10:

“Sebenarnya orang-orang yang beriman itu adalah bersaudara, maka
damaikanlah di antara dua saudara kamu (yang bertelingkah) itu; dan bertakwalah

kepada Allah supaya kamu beroleh rahmat”.

Rasulullah SAW pernah bersabda dalam sebuah hadis daripada Anas bin Malik
Radhiallahu’anhu:

“Janganlah kamu saling membenci, saling mendengki dan saling bermusuhan.
Jadilah kamu sebagai hamba-hamba Allah yang bersaudara. Tidak halal bagi
seorang Muslim tidak bertegur saudaranya lebih daripada tiga hari’.

(Riwayat al-Bukhari dan Muslim).

Hadirin dan hadirat yang berbahagia,

Sebagai umat Islam yang bersaudara, marilah kita mengambil pengajaran
daripada pengalaman ibadah haji dan korban ini. Elakkan persengketaan, jauhi
fitnah memfitnah dan berburuk sangka sesama kita. Semoga kita sentiasa berada
dalam ikatan persaudaraan yang kukuh, hidup dengan aman damai dan harmoni
agar dapat menjadi benteng daripada serangan musuh-musuh Islam. Bak kata

pepatah ‘Bersatu Teguh, Bercerai Roboh’.

19

Rasulullah SAW pernah bersabda sebagaimana hadis yang diriwayatkan daripada
Abu Musa Radhiallahu’anhu:

“Seorang mukmin bagi mukmin yang lain seperti bangunan, sebahagiannya

menguatkan sebahagian yang lain”.

(Riwayat al-Bukhari dan Muslim).

Muslimin dan muslimat yang dirahmati Allah SWT,

Bagi mengakhiri khutbah di pagi hari yang mulia ini, marilah kita semua
mengambil pengajaran terhadap perkara-perkara berikut:

1. Umat Islam hendaklah meyakini perintah untuk mengukuhkan persaudaraan
dalam Islam adalah daripada Allah SWT

2. Kita diseru untuk mengelakkan diri daripada melakukan fithah, berburuk
sangka dan bersengketa sesama umat Islam

3. Kita sebagai umat Islam hendaklah mengelakkan diri daripada perpecahan
dengan menjadikan al-Quran sebagai pegangan

“Dan janganlah kamu menjadi seperti orang-orang (Yahudi dan Nasrani) yang
telah berceri-berai dan berselisihan (dalam agama mereka) sesudah datang kepada
mereka keterangan-keterangan yang jelas nyata (yang dibawa oleh Nabi-nabi Allah)
dan mereka yang bersifat demikian, akan beroleh azab seksa yang besar.”

(ali Imran : 105).

KHUTBAH KEDUA

Hadirin yang berbahagia,

Dalam usaha kita memutuskan rantaian Covid-19 ini, setiap individu diminta
terus berdisiplin dan wajib mematuhi Prosedur Operasi Standard (SOP) yang telah
ditetapkan oleh pihak JAIS khususnya dalam menghadkan bilangan jemaah solat | 5
yang dibenarkan di masjid dan surau. Solatlah secara berjemaah bersama-sama
ahli keluarga masing-masing, mudah-mudahan kita mendapat ganjaran pahala
daripada Allah SWT.

Ya Allah, Engkaulah Tuhan yang Maha berkuasa, kami bersyukur kehadrat-
Mu yang telah mengurniakan kami rahmat dan keberkatan kepada negeri ini
yang terus sejahtera dan maju, serta rakyatnya bersatu padu, dibawah naungan dan

pimpinan raja kami sebagai Ketua Agama Islam di negeri ini.

Ya Allah, lindungilah kami daripada bala bencana dan wabak penyakit seperti
Covid-19.

